
〈張俊楊沂中。劉𨪆已於和州巢縣下寨。與賊相拒。韓世忠出兵濠上。卿冝倍道共乘機會。前所發親札。卿得之必已就道。今遣張去為徃喻朕意。卿〉

〈更須兼程。無貽後特之悔。諒卿忠智出於天性。不俟多訓也。以上飛孫監鎮江府大軍倉。臣珂刻。寺觀神宗御書采訪殿牌九天采訪應元保〉

〈運真君之殿。元豐中賜。徽宗御書宫牌。勑賜太平興國之宫。政和中賜今上御書三清閣牌。淳祐元年賜。並太平宫。寧宗御書蓮社字。賜東林〉

〈寺。徽宗。御書九炁合靈經。高宗御書清虛字。紹興二十八年賜。又手書二。語在皇甫坦傳紹興二十八年。及隆興元年賜。又御書清虛之〉

〈庵牌。乾道九年賜。又御書神泉字。隆興元年賜。又御書道佛經五。隂符道德黄庭度人心經又草書扇面四章書詩二首孝宗〉

〈御書千字文光宗御書道紀堂字又草聖酒中八仙歌又御書怡神字並清虛庵寧宗御書壽聖觀額賜本觀餘碑寧宗御書眞〉

〈良家子字賜義門炎文辭〉

〈九江府志陶淵明歸去來辭歸去來兮。田園將蕪胡不歸。既自以心為形役。奚惆悵而獨悲。悟已徃之不諫。知來者之可追。實迷途其未逺覺今〉

〈是而昨非。舟摇摇以輕颺。風飄飄而吹衣。問征夫以前路。恨晨光之熹㣲乃瞻衡宇。載欣載奔。僮僕歡迎。稚子候門。三徑就荒。松菊猶存。携幼入室。〉

〈有酒盈樽。引壺觴以自酌。眄庭柯以怡顔。𠋣南窻以寄傲。讅容膝之易安。圖日涉以成趣。門雖設而常關。策扶老以流憩。時矯首而游觀。雲無心以〉

〈出岫。烏倦飛而知還。景翳翳以將入撫孤松而盤桓。歸去來兮。請息交以絶遊。世與我而相遺。復駕言兮焉求。悦親戚之情話。樂琴書以消憂。農人〉

〈告余以春及將有事於西疇。或命巾車。或駕孤舟。既窈窕以尋壑。亦崎嶇而經丘。木欣欣以向榮。泉涓涓而始流。善萬物之得時。感吾生之行休。已〉

〈矣乎。寓形宇内復幾時。曷不委心任去留。胡為乎。遑遑欲何之。富貴非吾願。帝鄉不可期。懷良辰以孤徃。或植杖而耘耔。登東皋以舒嘯。臨清流而〉

〈賦詩。聊秉化以歸盡。樂夫天命復奚凝。五柳先生傳先生不知何許人。亦不詳其姓字。宅邊有五柳樹。因以為號焉。閑靖少言。不慕榮利。好讀書。〉

〈不求甚解。每有意會便忻然忘食。性嗜酒。家貧不能常得。親舊知其如此。或置酒而招之。造飲輙盡。期在必醉既醉而退。曾不吝情去留。環堵蕭然。〉


〈不蔽風日短褐穿結。簞瓢屢空。晏如也。常著文章自娱。頗示己志。忘懷得失。以此自終。賛曰。黔屢有言不戚戚於貧賤。不汲汲於富貴。極其言。兹若〉

